
				এই পৃষ্ঠাটোৰ বৈধকৰণ হৈছে
৮০
২০অ
শ্ৰীশ্ৰীশঙ্কৰদেৱ-মাধবদেৱ ৰচিত





মনত আলোচ গোলা আজি এৰি আসোঁ মালা।
 নুহি মালা লৈয়া আসো আজি॥৮॥



-ব্ৰহ্মানন্দ আচাৰ্য্য়ৰ সমাধান—




কাৰ্য্য় যেবে সাঙ্গ ভৈল  সভাও সম্পূৰ্ণ ভৈল
 বসিল সমস্তে সভাপাতি!

সেহি সময়ত তথা  শঙ্কৰে পুছিলা কথা
 ব্ৰহ্মানন্দ আচাৰ্য্যক মাতি॥৯॥

যি জন পাতকী নৰ  কৰ্ম্মে তাৰ অধিকাৰ
 কহিয়োক আতা আছে নাই।

কহিলন্ত ব্ৰহ্মানন্দে  পাতকীৰ কৰ্ম্মে নাই
 অধিকাৰ, শঙ্কৰক চাই॥১০॥

আছে প্ৰায়শ্চিত্ত আন  একতিল কাঞ্চন
 কৰিবাক লাগৈ সিজনৰ।

সিয়ো কৰ্ম্ম কৰিবাক  নপাৱে জানিবা আক
  হেন শুনি বুলিলা শঙ্কৰ॥১১॥

নিষ্ঠ কৰি কহিয়োক  পাপী কৰ্ম্ম কৰিবাক
 নপাৱয় সত্য স্বৰূপত।

ব্ৰহ্মানন্দাচাৰ্যে শুনি  বোলে কৰ্ম্মে অধিকাৰ
  নুহি সত্যে সত্যে পাপী যত॥১২॥



-পাতকীতাৰক হৰিনাম-




বোলন্ত শঙ্কৰে পুনু  কহিয়োক পাতকীক
 কোন কৰ্ম্মে কৰয় উদ্ধাৰ।

শুনি ব্ৰহ্মানন্দাচাৰ্য্যে  বোলা হৰি নামে মাত্ৰ
 কৰে পাপীজনক নিস্তাৰ॥১৩

